
Novi WUS Austria projekti (2005. – 2007.)
U okviru programa «Podrška visokom obrazovanju u Bosni i Hercegovini za 2005./2007. godinu», koji finansira Republika Austrija, WUS Austria će implementirati slijedeće projekte:

· Course Development Program +

· Brain Gain Program

· eLearning Program – eContent Program

· Balkan Case Challenge
Course Development Program + (CDP+) 

U projektnoj 2004./2005. godini, donošena je odluka da se spoje 2 projekta – Course Development Program (CDP) i projekt razvoja infrastrukture Centers of Excellence Projects (CEP). Rezultat ove fuzije bio je jedan sofisticiran, pristupačan i veoma koristan projekat - Course Development Program +. Na osnovu pozitivnih ocjena primljenih od CDP+ korisnika, kao i zbog nepovoljnog stanja u kojem se nalazi visoko obrazovanje u Jugoistočnoj Evropi, a u saradnji sa univerzitetima/sveučilištima u BiH, odlučeno je da CDP+ bude implementiran i u naredne dvije godine.
CDP + podržava razvoj i usavršavanje fakultetskih kurseva (predmeta), s ciljem približavanja visokog obrazovanja u jugoistočnoj Evropi evropskim standardima. Ovaj program podstiće fakultete da uvedu nove predmete i/ ili da primjene inovativne sadržajne i metodološke pristupe u već postojećim kursevima. Pored preduslova da novi / izmjenjeni kurs bude inovativan, CDP+ stavlja poseban naglasak na (1) značaj koji predloženi kurs stavlja na praktičnu primjenu i na (2) saradnju sa EU univerzitetima kako bi se na taj način olakšala integracija u Evropsko područje za visoko obrazovanje.

U sklopu CDP+ dodjeljuju se novčana sredstva za: stipendiranje profesora koji mijenja već postojeći predmet ili uvodi novi predmet (uključujući i period potreban za pripreme), nabavku stručne literature, štampanje skripte potrebne za novi/ modifikovani predmet, pokrivanje troškova studijske posjete nekom od univerziteta u EU (nije obavezno; poželjna je posjeta nekom od univerziteta u Austriji; posjeta može trajati najviše dvije sedmice) ili troškova nastalih pozivanjem profesora-partnera sa nekog od univerziteta u Evropskoj uniji, kao i za nabavku opreme.  S obzirom da je fokus programa na «razvoju kursa», nabavka opreme je predviđena samo kao opcija, i to u slučaju kada je realizacija novog/ modifikovanog kursa uslovljena nabavkom opreme. 
CDP+ također pruža mogućnost prijavljivanja više predmeta (najviše pet) u sklopu jednog projekta. U tom slučaju, za realizaciju projekta dodjeljuju se sredstva potrebna za plaćanje profesora, štampanje skripti, nabavku literature, studijske posjete (nije obavezno) i – pod određenim uvjetima – nabavku opreme. Ovakvim projektima bit će posvećena posebna pažnja zbog veće vrijednosti istih.  

Pored gore navedenog, u sklopu CDP+ održat će se i dva treninga o ECTS-u, po jedan u svakom krugu. Pomenuti kursevi razlikovat će se jedan od drugog (postojat će kurs za prirodne nauke, kurs za humanističke nauke, itd.), a prisustvovat će im osobe koje su dobile sredstva u okviru CDP+-a, te uposlenici na univerzitetima koji su zaduženi za uvođenje sistema ECTS-a.
Konačno, na svečanosti koja će se održati nakon završetka svakog od krugova, najbolji CDP+ (u tri kategorije) će biti nagrađeni, pri čemu neće biti odlikovani samo predavači koji su dobili sredstva, nego i fakulteti na kojima će se odobreni projekti provoditi. Ovaj događaj ima za cilj prezentaciju primjera uspješne praktične primjene, kao i podsticanje nastavnog kadra i univerziteta na još aktivniji rad.
Aplikaciona procedura
Detaljne informacije o potrebnoj aplikacionoj dokumentaciji, aplikaciom rokovima i pravilima nalaze se u dokumentu Upute za aplikante (Instructions for Applicants), koji se može preuzeti sa WUS Austria web stranice www.wus-austria.org/sarajevo kao i u uredu WUS Austria-e u Sarajevu. Prije pripremanja aplikacione dokumentacije, WUS Austria preporučuje svim zainteresiranim kandidatima da pažljivo prouče pomenuti pravilnik.
U okviru dvogodšnjeg ugovora, predviđena su 2 kruga podnošenja prijava za CDP+:

I KRUG:
01. decembar 2005. – 27. januar 2006.
ZASJEDANJE IZBORNE KOMISIJE:
07. april 2006.
II KRUG:
01. decembar 2005. – 31. mart 2006.
ZASJEDANJE IZBORNE KOMISIJE:
sredinom juna 2006.
Radi ogranićenih sredstava, podstičemo fakultete da apliciraju u I krugu. Aplikanti I kruga imati će mogućnost da biraju semestar u kojem žele da realiziraju svoj CDP+ kurs (zimski 2006/07 semestar, ljetni 2007 semestar) što neće biti slučaj sa aplikantima II kruga, čiji će kursevi nužno biti ljetni. 
Odabir aplikacija vršiti će WUS Austria osoblje, predstavnici svih bh. Univerziteta/Sveučilišta, dok će ocjenu sadžaja vršiti EU stručnjaci u odgovarajućim oblastima. Iz tog razloga biti će potrebno ispunjenu aplikaciju poslati i elektronskom i zemljskom poštom. 
1. poštom:                      

                        2.  elektronskom poštom (e-mail): 

WUS Austria, ured u Sarajevu

         nina.lacevic@wus-austria.org  
ACCESS Centar

Zmaja od Bosne bb,                     
 71000  Sarajevo                                                                                                           
Za sve dodatne informacije o CDP+ možete se obratiti gđici Nini Lačević, (Koordinator projekta CDP+ za BiH). Tel/Fax: 033 200 070 / 650 871; e-mail: nina.lacevic@wus-austria.org 

Brain Gain Program (BGP)

Radi velike zainteresovanosti bh. fakulteta, Brain Gain Program (BGP), koji je uspješno implementiran u prethodne 3 godine, nastavlja se i u slijedeće dvije godine, a uslovi i kriteriji za gostujuće profesore kao i za fakultete koji žele podnijeti aplikaciju ostaju isti. 
BGP ima za cilj da dodatno «otvori» sektor visokog obrazovanja u Jugoistočnoj Evropi tako što će obezbijediti gostujuća predavanja akademskih radnika, koji su porijeklom iz regiona a trenutno žive i rade u trećim zemljama. Konkretno, bosansko-hercegovačkim fakultetima pruža se mogućnost da pozovu gostujuće predavače (profesore, asistente ili stručnjake u određenoj oblasti) da održe predavanja – u trajanju od 5 dana (minimalno) do 3 sedmice (maksimalno) – iz kurseva za kojih postoji potreba i interes. U cilju poboljšanja saradnje sa austrijskim univerzitetima, u okviru BGP-a pravo na učešće imaju i gostujući predavača koji su zaposleni u Austriji, bez obzira na njihovo državljanstvo. Sredstva koja se dodjeljuju u sklopu BGP-a pokrivat će putne troškove u iznosu od 800 EUR i sedmični honorar u iznosu od 500 EUR. Fakulteti koji pozivaju predavača da održi predavanje dužni su sufinansirati gostovanje tako što će pokriti troškove smještaja. 
Kako bi saradnja između potencijalnog gostujućeg predavača i univerziteta iz regiona bila što bolja i jednostavnija, postavljena je baza podataka na web stranicu www.access.ba/bgp   Pomenuta baza podataka sadrži informacije o potražnji i ponudi gostujućih predavača za univerzitete u zemljama regiona. 

Ovaj tip međunarodne akademske razmjene i saradnje bitan je ne samo za razvoj regionalnih univerziteta, već će i omogućiti ostvarenje tzv. brain-gain efekta i uspostavljanje međunarodnih partnerstava. Iskustva pokazuju da u velikom broju slučaja, prvobitni kontakt ostvaren kroz BGP često prerasta u ozbiljniji i dugotrajniji vid saradnje. 
Aplikaciona procedura

Apliciranje se vrši putem prijavnog formulara koji se može naći na WUS Austria internet stranici www.wus-austria.org/sarajevo ili u uredu WUS Austria-e u Sarajevu. U BGP-u nema krajnjih rokova za apliciranje. Potrebno je uredno ispuniti prijavni obrazac i dostaviti ga WUS Austria uredu najmanje 3 sedmice prije planiranog termina predavanja. Program će biti aktuelan ovisno od iznosa sredstava u budžetu. 
Za sve dodatne informacije o BGP-u možete se obratiti gdin Jasminu Hodžić (Koordinator projekta BGP za BiH). Tel/Fax: 033 200 070 / 650 871; E-mail: jasmin.hodzic@wus-austria.org

 
 
Balkan Case Challenge 2006/ 2007 (BCC 2006/07)

Pored podrške nastavnom osoblju, WUS Austria realizira i projekte koji su direktno orientisani na studente. Stoga koristimo priliku da obavijestimo studente svih bh. Univerziteta/ Sveučilišta da je trenutno u fazi pripreme 5. Balkan Case Challenge (BCC), najveće studentsko „case-study“ takmičenje  u regionu. 

BCC je natjecanje koje se koristi metodom studije slučaja, gdje je jedan od glavnih ciljeva primjena teorijskog znanja u praktični rad iz oblasti ekonomije, prava, informacionih tehnologija, političkih i srodnih nauka. BCC 2006 sastojati će se od predtakmičenja (u BiH, Srbiji i Crnoj Gori i Kosovu) i finalnog takmičenja (u Beču), Predtakmičenje u BiH, BH Challenge, održati će se 3. -6. marta 2006. godine u Sarajevu. Pobjednicima predtakmičenja biti će obezbijeđeno učešće na finalnom takmičenju u Beču, u maju 2006. godine, gdje će pored pomenutih studenata biti pozvani i studenti iz ostalih zemalja jugoistočne Evrope (ukupno oko 150 studenata). 

Kao i prethodne godine, BCC 2006, predtakmičenje i finalno takmičenje, sastojati će se od slijedeće četiri simulacije/ takmičenja: 
· Law Moot Court (simulacija Međunarodnog suda pravde) za studente prava
· Business Case Competition (takmičenje u rješavanju problema u poslovanju X bh. kompanije, npr Bosnalijek) za studente ekonomije, menadžmenta, itd
· Model United Nations (simulacija UN Savjeta bezbjednosti) za studente političkih nauka, međunarodnih odnosa, i srodnih nauka
· ICT Case Competition (takmičenje koje podrazumijeva prezentaciju optimalnih rješenja za unaprijeđenje poslovnog procesa kroz implementaciju informacionih sistema) za studente tehničkih nauka
Kako bi projekat bio uspješan, veliki broj stručnjaka iz srodnih disciplina, predstavnika prestižnih međunarodnih i lokalnih kompanija/ organizacija i univerzitetskih profesora uključiti će se u implementaciju projekta kao članovi sudačkog tijela i izborne komisije, kao partneri i sponzori projekta,  kao gosti, te kao kreatori slučaja (tj  ponuditi im će se mogućnost pripremanja problema koje učesnici trebaju da riješe u toku takmičenja). 

Apliciranje se vrši putem formulara za BCC koji se naliazi na web stranici www.bcchallenge.org . Rok za prijem aplikacija je 20. januar 2006.
Za sve dodatne informacije o BCC-u možete se obratiti gdinu Harisu Hadroviću (BH Challenge koordinator) i gđici Nerimani Kadić (BCC Projekt koordinator).

Tel/Fax: 033 200 070 / 650 871 

E-mail:  haris.hadrovic@wus-austria.org  

              nerimana.kadic@wus-austria.org  



B&H eLearning – eContent Program(eCP)
eLearning program koji je implementirala WUS Austria od 2002. do 2005., rezultirao je snažnom promocijom eObrazovanja na univerzitetima u BiH, Srbiji i Crnoj Gori i na Kosovu.

Većini bh. Univerziteta/ Sveučilišta omogućeno je da počnu najvažniju fazu uvođenja eLearninga, tj. razvoj eSadržaja, što je zapravo cilj projekta eCP. eSadržaj je ono što će studenti tražiti, material koji treba istražiti i downloadirati i naučiti. eSadržaj je nastavni materijal u digitalnom obliku, koji se lako da prepoznati, interaktivno koristiti i koji je, u odnosu na tradicionalnu formu, u prednosti zbog svoje digitalne forme. 
eContent Program (eCP) 2006 je kombinacija eLearning programa i CDP+. U prvoj fazi, fokus projekta će biti na edukaciji osoblja iz postojećih univerzitetskih eLearning centara i njihovo osposobljavanje za pružanje usluga oko izrade elektronskih sadržaja na univerzitetima. U drugoj fazi projekta doći će do povezivanja eLearning Programa i CDP+, kako bi se kreirali i koristili digitalni nastavni sadržaji, pri tome transformirajući prilagodljive CDP+ projekte u on-line nastavni sadržaj. 
Putem projekta  obezbijeđena su sredstva za stipendiranje nastavnika kurseva koji su modificirali postojeće ili uveli nove kurseve u elektronski format eCourse, kao i za stručnu literaturu u slučaju da predmetni kurs ne predstavlja nastavak implementiranog CDP+ projekta.
Program će biti aktuelan ovisno od iznosa sredstava u budžetu. Apliciranje se vrši putem formulara za eContent program.
PAGE  
1

_1099848618.unknown

